
1940-мӗш ҫул, 8-мӗш январь. 
Ну, Клавди, малтанхи йёркерех хамӑр ҫемьесене пурне те 

пит п ы с ӑ к салам. Тата Хёвечипе К о л ь к а н а салам кала, ыти 
кӳршёсене те салам кала. 

Ну, Клавди , эпё сан ятупа малтанхи ҫыру ҫырса яратӑп. 
Эсё мана у н ш ӑ н ан вӑрҫ , м ё н ш ё н тесен вӑхӑт халичченех 

ҫавӑн пек пулчё, ытти ҫынсене те хам хыпара пёлтерсе ҫырса 
ятӑм. Аппасене 2 ҫыру янӑ , Кӑҫтука, Хёветёҫ кума, Мича тетене, 
Шӑмӑршӑ анисене тата Мишшана кёҫёр ҫыру ҫырса ятӑм. Вӑхӑтсем 
халь аван иртеҫҫё . Ниҫта та илсе тухмаҫҫё , только ҫитереҫҫё те 
касармӑра анчах вырттараҫҫё , халь пёр уйӑха ниҫта та кӑларса 
ҫӳретмеҫҫё теҫҫё , кунта пирён вырӑнта , тухса ҫурес тесен те, 
нимле ял та, нимле ҫемьепе пурӑнакан халӑх та ҫук. М у р м а н с к 
хулине каяс тесен шывпа 1 сутка каймалла, шыв ӑшёнчен ҫуран 
та, лашапа та ниҫта та пӑрахут ҫине лармасӑр тухма ҫук. Ҫавӑн 
пек пырса курмалла мар вырӑн. Манпа сирён хушшӑмӑрсене виҫсе 
пӑхас пулсан та ҫывӑхах мар , виҫё пин те икҫёр ҫухрӑм ытла 
ларать. 

Клавди , эпё санран уйрӑлса кунта ҫити килсе пурӑнасса 
ёмётленменччё , анчах пирён иксёмёрён нуша ниҫта кайсан та 
хамӑртан хӑпса каяс ҫук. Эпё телейлё пулнӑ пулсан, Кёҫтӳксемпех 
кайса кӑҫал таврӑннӑ пулӑтӑм, тата эсё те м а н ш ӑ н хуйхӑрмалла 
пулман пулёччё. Вӑт. пирён телейсем ӑҫта илсе ҫитерчёҫ пире. 

Тата манӑн П ӑ л ю к п а Н и н а н а 5-шер минут анчах тытса 
юратасчё те, эп таврӑниччен курӑшмёҫ те, пурӑнмаҫҫё те, — ялан 
пуҫри шухӑш ҫавсем ҫинчех тӑрать. Клавди, эпё сана йыснаран , 
мён тума та пулсан юрё тесе, 10 тенкё укҫа парса янӑччё. И л т ё н -
и, ҫук-и? Ҫырса яр, илнё пулсан мён турӑн? Тата мён тумаллисем 
пуҫ ҫинче тӑраканни пур? Атте Насвусра тӑрать-и? Хӑвӑр хушӑра 
халех вӑрҫӑ тавраш ан кӑларӑр. Епле те пулин хам таврӑниччен те 
пулсан чёнмесёр тӳс. Тата сире хамӑра тумлантарсанах карточка 
ӳкерттерсе ярасшӑнччё те, анчах кунта ӳкерекен ҫук халё. Хамӑр 
карттуспа, ун ҫинчен пашлик тӑхӑнса ӳкеретпёр. Пире 3 хут кёпе, 

шинель , кутра ваткӑллӑ шӑлаварпа шурӑ йём, урара кӑҫатӑ, тата 
кӑҫатӑ айёнчен чёркемелли тӑла пекки панӑ. 

Клавди, тата сана ҫакна халех астутарса ҫырса яратӑп. 
Чечен те ҫепёҫ,. . 
Хыпса ҫунтарать эсир пурри. 
Халь эп мён килнёренпех 
Шухӑшлатӑп сирён ҫинчен. 
Куҫ хупӑнать те асӑма 
Санӑн сӑну килсе тӑрать. 
Ман хӑлхара — сирён сассӑр. 
Ялан калаҫатпӑр иксёмёр 
Эс ман умра яланах тӑран, 
Епле кулса чуна йӑпататӑн. 
Ҫавӑн пекех ытарлӑн йӑлтӑран, 
Ҫав-ҫавах телейлё ман тёлёк. 
Эпир питё те аван пурӑнатпӑр, 
Апла пулин те к а ш н и кун 
Асӑрхаймастӑп, аса илетёп 
Савнӑ мӑшӑрӑм ҫумра ҫуккине. 
И к к ё н пӑхса куҫран-куҫа 
Пёр вёҫерех пурнатӑп пек. 
Лайӑх пулсан сана та, мана та, ҫемьесене те лайӑх, усал 

пулсан н и к а м ш ӑ н усӑ мар. Сирёншён усӑ пулма пултарсан мана 
аван. 

Эсё , м ӑ ш ӑ р ӑ м , вӑл сӑмахсемшён мана ан ҫиллен. Эп хам 
ҫавӑн пек пулё. Манӑн урӑх сана нимех те ҫырса пёлтермелли ҫук. 
Ку ҫыруран сывӑ юлатӑп. Эсё те сывӑ пул. Ҫак ҫыру урлӑ сана 
мӑйӑнтан ыталаса ӑшӑ тутӑнтан чуп тӑватӑп. Салампа Печча. 

1/IV 1940 год. 

Соловетский утравӗ , 1940 ҫул, 15-мӗш июнь. 
Майёпен пёччен вула. Кайран та никама та ан кала. 
Ырӑ кун. Ырӑ сехетре. 
Ну, юратнӑ м ӑ ш ӑ р ӑ м , ҫырӑвӑн малтанхи йёркинчех сана 

хӑвӑн юлташунтан уйӑхран та ҫутӑ, хёвелтен ӑшӑ, ҫӑлтӑрсенчен 
нумай, мӑкӑнь ҫеҫкинчен хитре, пылтан та тутлӑ юратуллӑ салампа 
саламлатӑп. Салам! Салам! Салам! 

Клавди, эп сана ху ятупа ҫыру ҫырса яманни чылай вӑхӑтсем 
иртсе кайрёҫ те , ниепле вӑхӑт тупаймарӑм, паян ку ҫырӑва хам 
дневальнӑй тӑнӑ чухне ҫырса яратӑп. 



А.П. Исаев, Ю.Н. Исаев, Л.Ю. Исаев 267 

Малалла эп сана ҫырӑва ҫамрӑк шухӑшпа ҫырма тытӑнам, 
эс хам пурнӑҫри киле ҫырма юракан япаласене ҫемьесемпе пёрле 
те вуласа пёлен. 

К л а в д и , ман пуҫа вӑхӑт-вӑхӑтӑн иксёмёр п ё р н е - п ё р и 
паллакан пула пуҫланӑранпах мёнле хытланса пурнӑҫа ирттернисем 
аса килеҫҫё те, ниҫта кайса кёмелле мар туса хураҫҫё. Эс те ҫавсене 
асӑнан пуль те, ну ним тума та санӑн та халу ҫитеймест. Курас , 
тӳсес пулать хамӑра мён курма ҫуратнӑ ҫавсене. Эп кас-кас сан 
ҫырӑвусене илсе вуланӑ хыҫҫӑн ҫапла та шухӑшлатӑп. Манӑн армине 
киличчен авланмалла та пулман иккен, халь ахалех маншӑн килте 
шухӑшласа (ҫунса) пурӑнан пуль тетёп. Чӑнах та, эп авланман е 
сан патна пыман пулнӑ пусан, эпир пёрне-пёри тёлёкре те курас 
ҫукчё. Ҫапла пулать ҫав вӑл ҫамрӑк чухнехи шухӑш хыҫҫӑн кайсан, 
ахаль каламан пуль ваттисем: Ҫамрӑк пуҫа чармасан урӑх чухне 
вӑй килет, тесе. Ҫак сӑмахпа эп те сана илсе астарасшӑн (ну, 
улталасшӑн) хӑтланнӑ пулё те, халь нимрен те хака хурса пётём 
чёререн парӑнса ҫырса пёлтеретёп. 

Тата сана пёлтерем: кунта эпир хам ачасенчен Пӑлапуҫ 
П а ш ь е л ачипе иксёмёр пёрлех пурӑнатпӑр , унпа койкӑсем те 
юнашарах . Вӑл та м а н а ш к а л авланнӑ. Авлансан мён армине 
киличченех арӑмёпе пит аванах пурӑнман тет. Ку ача ялан улаха е 
вӑййа хёрсем патне чупаттӑмчё тет. Ну, у н ш ӑ н арӑмё вӑрҫкаланӑ 
ёнтё, ҫавӑнпа пӑртак ҫапкаласа та пӑхкаланисене калать, халь 
кунтан каллех темиҫе хёр патне ҫыру ярса илсе тӑрать, арӑмё ку 
хёрсем патне ҫыру я н и н е пёлнё те халь к а ш н и ҫырӑвё ҫинчех 
ҫапла ҫырать: «Эсё мана х и с е п л е м е н н и халь анчах мар , ну, сан 
мана мар , хӑвӑн ҫырла пек ачупа аннӳне манмалла мар пит». 
«Ман пекех авланнӑ» , т е н и н е пирён пек тесе ан шутла, вӑл 
«туйсӑр-мёнсёр ҫаплах ҫавӑтса 1штӑм», тет. Ун арӑмё хӑйсен ялёнче 
трахсестрара ёҫленё пулнӑ, вара хырӑм юлсан ачине тӑвиччен 
илсе янӑ. Ҫаксенчен шутласан пирён пёрне-пёри хамӑр вилсе шӑтӑк 
витёр курӑк шӑтмасӑр та манмала мар. Эпир ҫапӑҫса -вӑрҫа 
пурӑнман, ман сана ӑҫта та пулин кайсан е пёрер кулём курмасӑр 
тӑрсан вёлерес пек тунсӑхласа кётсе курас килсе тӑратчё. 

Клавди, тата эпё пёр ҫыру ҫинче «Марфа Ивановна пётё», 
тесе вуланӑччё. Ачине тунӑ-и, ҫук-и? Тата Ш ӑ м ӑ р ш ӑ хыпарёсем 
ҫинчен ҫырса пёлтер. Майка ача тунӑ-и-ха , кампа тунӑ тесе ка-
лать-ши? 

Эс пёлен эп мён ҫинчен нумайрах шухӑшланине те, тата 
ҫёнё хыпарсем мён ҫинчен нумайрах пёлес килнине те, ҫавӑнпа 

та ӑна ҫыр, кӑна ҫыр тесе ыйтса ямастӑп та. Только обязательно 
ҫакна ҫырса пёлтер: хӑвӑр ҫемьесемпе пёрле мёнле пурӑнатӑр? 
Ӑҫтиҫук к ӑ ш т - к а ш т сивё ҫилсем вёркелеҫҫё пулсан, ҫырма ан 
хӑра. Эп вёсене, мёнле пулсан та, каялла ним те ҫырса ямастӑп. 
Тата аппасем мёнле пурӑнаҫҫё — ним пытармасӑр ҫырса пёлтер. 
Эс вӑл ыйтнӑ люлисене мана та ҫырса пёлтерме хӑрасан, саншӑн 
манран ытла шаннӑ ҫынну кам пулмалла? 

Тата итле-ха? Эсё Ахванеҫ М а ш ш у к пек ҫынсен умёнче 
«Печчана килсен мён пулать-ха?» тесе найӑлтатса иртсе ан ҫӳре. 
Атту, мушёпёт , т аврӑнӑп та, мана та аван мар. Сывӑ пул! Эп те 
сывӑ юлатӑп. Салампа Печча. 

1940-мӗш ҫул, июлӗн 12-мӗш кунӗ. 
Клавди, Пӑлюк, сире иксёре те манран питё пысӑк салам. 
Клавди , эп санӑн 29-мёш июньре ҫырса янӑ ҫыруна илсе 

вуларӑм, вуларӑм та чунтанах савӑнтӑм. Халь ҫырӑва эс ҫырнине 
курсан хӑвна курнӑ пекех туйанакан пулчё. Малашне ҫыру тӑтӑшрах 
ҫырма тӑрӑш. 

Эс «Печча войнана тухса каятпӑр , тесе ҫыру янӑ» , тенё . 
Вӑлсем чӑнах та тухса кайнӑ чухне шухӑшланӑ пуль, ну, кайран 
кайсан курнӑ ёнтё унта ним те вӑрҫӑ -тавраш пулман теҫҫё . Эс 
ҫырӑвунта «кӑҫатӑ ҫаптартӑм» тенё, ӑна ҫаптарма укҫа тупаймасть 
пуль тесе, эп сана кунтан укҫа ярасшӑнчё. Ну, халь ямастӑп ёнтё. 

Клавди, тата хам ҫинчен 1—2 сӑмах. Эпир халь кунта симёс 
шӑлаварпа , кёпепе тата пилоткӑпа ҫӳретпёр, тульккӑ урасенче 
ботинкӑ анчах, атӑ паман-ха. Хёле кёрсен пурпёрех кӑҫатӑпа 
ҫуретпёр те, халь к а ш н и кун салтса чёркеме кансёр. Эсир мӑн 
атта пуҫтарса хунӑ-и, ҫитес ҫырупа ҫырса пёлтерёр. Фотокарточка 
ӳкерттерме май пулсан, ӳкерттерсе яма тӑрӑшӑр. Манӑн урӑх нимён 
те ҫырмалли ҫук. Пока сывӑ юлатӑп. Эсёр те сывӑ пулӑр, ҫыру 
ҫитсенех каялла ҫыру ярӑр. 

Салампа Печча. 
Кунта кив салтаксене пёрне те киле яман-ха , пит кётеҫҫё 

хӑҫан киле кайӑпӑр-ши , тесе. М а л а ш н е колхозра та вӑйлӑ ёҫсем 
пуҫланаҫҫё. Ку ҫырӑва илсен каялла ярсан , кайран часах ҫыру те 
яратӑр , те ямастӑр та. П а я н Питрав теҫҫё , те чӑнах, эпир кунта 
ним те пёлместпёр. Ҫырӑва илсен «асап е ним те мар тесе ҫырнӑ», 
тесе никампа та ан калаҫӑр. 

Салампа Печча. 
Ҫырӑва илсен никам та ан уҫса вулӑр. Лично Клавдие. 



А.П. Исаев, Ю.Н. Исаев, Л.Ю. Исаев 269 

Чувашская АССР, М.К.Ж.Д. станция Канаш, Первомайский 
район, Н о р в а ш Шигалинского с/с, 

Фомину Матвею Фомичу. 

об. ад: Северный Флот 1008 военно-морская почта, поч/ящ 
№ 108. 

Ф о м и н П.Д. 

С С С Р Н К В М Ф 
Объединённая школа 
Учебного отряда. СВФ 
18 июля 1940 г. 
№12/703 
ч /я № 140. 
У Д О С Т О В Е Р Е Н И Е 
Дано красноармейцу Фомину Петру Димитриевичу в том, 

что он с 1 я н в а р я 1940 г. состоит в кадрах Рабоче -Крестьянской 
Красной армии. 

Выдано для получения тов. Фомину П.Д. и членам его семьи 
л ь г о т , у с т а н о в л е н н ы х К о д е к с о м з а к о н о в о л ь г о т а х д л я 
военнослужащих, военнообязанных и их семей. 

Удостоверение действительно по 1 января 1942 г. 
К О М А Н Д И Р СТР. Б . Подпись К О М И С С А Р Ь СТР. Б . 

1940 ҫул, августӑн 25-мӗш кунӗ. 
Ну, ҫемьесем, сире ҫырӑвӑн малтанхи йёркинчех манран , 

сиртен, тёрёс, сакӑр уйӑх каялла уйрӑлса тухнӑ ҫемйёртен, чунтан 
курас килсе пурсӑра та пит пысӑк салам! 

Малтанах сире хамӑн пурнӑҫсем тата вӑхӑтсем мёнле иртсе 
кайни ҫинчен ҫырса пёлтерем: ман хальхи вӑхӑтра пурнӑҫсем чаплӑ 
мар. Эп сире ҫыру мёнле вӑхӑтра ҫ ы р н и н е те лайӑх астуса 
пётерейместёп те, ну, ун чухне те пӑртак ҫырнӑччё , халь каллех 
ҫыратӑп. Армине килсенех Финра тата Сеть-Наволокра чухне те 
эп кун пек пурнӑҫ пирён патшалӑхра ҫук пуль тесе шухӑшланӑ , 
кунта килсен те-ха июль уйӑхне кёричченех 3 уйӑх ним асапсӑр 
(канлё) пурӑнтӑмӑр , халь июль-август уйӑхёсенче (2 уйӑх) пёр 
канмалли кун та пулмарё. Ялан йытӑ пек суллан: ёҫле, вёрен. Пёр 
сӑмахпа каласан, вилсен тамӑка кайса ёмёрёпе ҫунасран хӑрамалли 

ҫук, эпир вӑл пурнӑҫа халь курса (тӳссе) ирттеретпӗр. Кунтан та 
асаплӑ пулма эп нихҫан та никам калаҫнине те, е ҫын ку пурнӑҫ 
ҫинчен шухӑшлама пултарнӑ пуль тесе те каламастӑп. Эсир эп 
капла ҫырнӑран тата урӑхларах та шухӑшлама пултарӑр, ну, урӑхли 
ним те ҫук унта. Ирхине 6 сехетре тӑратпӑр, тӑрсан тумланма пит 
ҫума, физзарядка тума 30 минут, вара 3 сехет мӗнле те пулсан 
з а н я т и п у л а т ь тата х ӑ ш - х ӑ ш кун к у н ӗ п е х 8-шар сехет 
К р а с н о ф л о т с е м п е пӗрле ӗҫлетпӗр. Вобщем, кунти вӗренӗвӗ те , 
ӗҫӗ те усӑшӑн мар, асапӗнчен урӑх н и м ӗ н те пире ҫук. Каҫпа 11 
сехетре выртатпӑр. Ну, 11 сехет тесен те, нумай чухне 11,5-сӑр та 
выртаймастӑн, вӑт пирӗн хамӑр ирӗкпе пурӑнмалли вӑхӑт суткана 
6—7 сехет анчах. Унтан та каярах юлса выртсан е ирхине каярах 
юлса тумлансан (тӗнче пӗтсех ларать вара) ҫиччас черетсӗр 
кухньӑна улма шуратма е вут ҫурма яраҫҫӗ . Эп халичен ун пек 
пулса курман-ха, малашне мӗн пулӗ. 

Эсӗ халиччен кӑна пӗлтерейменчӗ . П р е м и вунпилӗк тенкӗ 
укҫа? Ну, вӑл хисепӗ пӑртак пур ӗнтӗ. 

К а ш н и кун приказ хыҫҫӑн приказ вуланать , ку пире 
ҫӑмӑлшӑн пӗр сӑмахӗ те ҫук, ялан халиччен нихҫан та пулман 
хытӑ д и с ц и п л и н ӑ ш ӑ н теҫҫӗ, халь кунта хытах пулмасан , эпир 
тем те хытланма та пултарӑпӑр та, ну, пире все-таки пит килӗшсех 
каймасть. 

Малалла сирӗн ҫырусем ман алла хӑҫан килнисене ответ 
параймани ҫинчен ҫырам: Клавди 29-мӗш июньре ҫырнӑ пулнӑ, 
тата июль 3-мӗш числинче ҫырнӑ. Эпӗ вӗсене те ответлейменччӗ, 
Ваҫҫили 18-мӗш июльре ҫырнӑ пулнӑ , тата 29-мӗшӗнче тепре 
янӑ , тепӗрне Клавди августӑн 2 -мӗш числинче ҫырнӑ пулнӑ. Ку 
ҫыру вара ку таранччен юлашки-ха , у н т а н вара кайран ҫырнӑ 
ҫырӑвӑра илмен. Эпӗ сиртен ун чухлӗ ҫыру илсе те каялла 
ярайманшӑн , килти пек ирӗкре пурӑнатӑп пулсан, питӗ те айӑплӑ 
пулнӑ пулӑттӑм. Ну, ку ҫырӑва вуласан хӑвӑр та куратӑр ӗнтӗ , 
хама хам та айӑплӑ мар пуль тесе шухӑшлатӑп, ҫавӑнпа та эсир 
мана айӑплас шухӑшпа: «Вӑл килтен тухса кайнӑ та — ун пӗр 
пуҫ, пӗр кут. Кил ҫинчен мансах пурӑнать пуль ҫав» тесе, ним те 
иккӗленсе ҫынсемпе ан калаҫкалӑр. Хӑвӑр та пӗлетӗр те-ха, ун 
пек калаҫкаласан х ӑ ш - п ӗ р ҫынсем юратма та пултараҫ, ну, ҫав 
хушӑрах урӑхлатса калаҫма та пултарӗҫ. Ялта ҫынсем пурте пӗр 
шухӑшлӑ мар, тӗрлӗ. Эпӗ малалла тата хам камсенчен ҫыру илнине 
каласа п а р й м а н и ҫинчен те 1—2 сӑмах ҫырам: й ы с н а р а н ҫыру 
илнӗччӗ. Ӑна та ку таранчен ҫырман-ха. Хӗветӗр кум Петюкӗнчен 

илнёччё, ӑна та ҫырман. Мичча тетерен илнёччё, ӑна та ҫырман, 
куккасен М и ч у к ё н ч е н илнёччё , Кёҫтӳкран илнёччё . Волков 
Эверковран, вӑл киле пырса килни ҫинчен тата пирён пата кёрсе 
тухни ҫинчен. Вообще , хӑй мёнле пурӑнса кайса килсе , вӑхӑта 
мёнле ирттернисем ҫинчен пит нумай хурлансарах ҫырнӑ , ун 
ҫырӑвё мана та хурлантарчё. Ну, пёчёк ача мар та, й ё р е й м е р ё м 
ёнтё, е пёртак ёҫкеленё вӑхӑтра пулсан ларсах, ёсёклесе йёреттёмчё 
пуль те кунта. 

1940-мӗш ҫул, сентябрь уйӑхӗн 5-мӗш кунӗ. 
Сывӑ пурӑнатӑн-и , юратса пурӑннӑ мӑшӑрӑм? Ҫырӑвӑн 

малтанхи йёркинчех сана, Пӑлюка , аттене, а н н е н е , Ваҫҫилие 
салам, салам. 

Клавди , эпё санӑн ҫырӑвна чылай пулать илсе вуларӑм. 
Ну, каялла ҫырса яма вӑхӑт пулмарё, эсё мана у н ш ӑ н каҫар. 

Сана малтанах хам пурнӑҫ ҫинчен ҫырса пёлтерем. Ман 
хальхи пурнӑҫ сире кӑтартас е сире кунта эпир пурӑннине илсе 
килсе пёрле ман нушана курас пулсан, эсир мана тем пекех 
ӑнланӑттӑр. Ну, нушамӑр хамӑрӑн, мён курма ҫуралнӑ, ҫавна курса-
тӳссе ирттерес пулать, ним туса та хӑтӑлаймастӑн. Эпир телейлё 
пулас пулсан, Кёҫтӳксемпе пёрлех армине хальхи пек хытӑ 
саманана курмасӑр ирттернё пулӑтӑм. 

Каҫпа 11 сехетре выртатпӑр , ирхине 6 сехетре тӑратпӑр , 
ҫывӑрас енёпе халь хӑнӑхнӑ та, нимех та мар, ултӑ сехетре тӑрсан 
кунне 3 хут апат тунӑ чухне ларса куратпӑр, атту кунёпе ура 
ҫинче , пётёмпе ш ӑ м - ш а к с е м , урасем йӑтмалла мар пуличченех 
ним юрӑхсӑр асаплантараҫҫё. 

«Асаплантараҫҫё» тенипе эсир мана «кӑна асаплантараҫ пуль» 
тесе ан шухӑшлӑр , кунта манран нумай асапланакансем темён 
чухлех. Эп халиччен армине килнё , эпё те черетсёр (усалшӑн) 
пёр сехетпе ним те ёҫлемен. Эсир пёлейместёр кунти пурнӑҫа , 
кунта командирсене пӑхӑнмасан е пӑртак усал сӑмах астумасӑр 
каласанах ҫынсем ҫывӑрнӑ вӑхӑтра ёҫлеттереҫҫё е малтанхи хут 
пулсан та, хӑшсене 10—15 суткана хупса лартаҫҫё. Если хушнине 
итлемесен , гауптвахтӑна лартаҫҫё е тёрмене хупаҫҫё. Ну, кунта 
итлемесёр е командирсене пӑхӑнмасӑр тёрменех каякан ҫук, 
тульккё ак ҫакӑнпа каяҫҫё: Выходной кунсенче магазина кайма е 
пӑртак ахаль тухса ҫуреме тесе «увольнительная» илен те вӑхӑтра 
каяллла таврӑнаймасан ҫиччас хупса хураҫҫё. Халь ҫёнё саккун 
пур: К р а с н о а р м е е ц с е м 20 м и н у т р а н каярах ҫуренё пулсан 

увольнительный срукё тухнӑ хыҫҫӑн 2 ҫула хупаҫҫё, 20 минут 
ытларах ҫуренё пулсан икё ҫултан пуҫласа ултӑ ҫула ҫитиччен 
хупаҫҫё, если суткипех ҫӳресен персе вёлереҫҫё. Эсё ху пёлен, 
ялта чухне те ҫиччас таврӑнап тесе тухса кайсан та часах таврӑнма 
ҫук та. Кунта особенно пӑртак ирёке тухсанах каялла вёсен аллине 
час кёрес килменнипе час лекме пулать. 

Клавди, эпё санӑн Пӑлюкпа ӳкерттернё карточкӑна илтём, 
ҫав карточкӑрах аппа та Нинипе ӳкерттернё пулнӑ. Эп сирён 
сӑнӑрсене курсан хама-хам, ӑсран тухнӑ ҫын пек пулса кайса, 
тёлёнсе кайса ҫур сехет пӑхса тӑтӑм пуль, кайран анчах хавасланма 
та, хурланма та шухӑшласа илтём. Эсё, Клавди, ҫырӑву ҫинче 
«Эп ватӑ сӑнлӑ ӳкнё, ыттисем — аппай та, Нина та, Пӑлюк та 
аван укнё» тесе ҫырнӑ. Карточкӑ ҫинче, чӑнах та, малтан янӑ 
картӑчку ҫинчи пек мар, ну ним те тӑваймастӑн ӑна. Эп пёлетёп 
вёт эс мёнле манирпе мёнле ҫунса вӑхӑтсене ирттернине, особенно 
малтан хам килнё вӑхӑтра ху лайӑх ҫурекен те пулса юлаймарӑн. 
Ҫавсем сана хытӑ пуснӑ ёнтё, эп уншӑн сана ним те каласшӑн 
мар «ма апла е ма капла?» тесе. Эп хам та тепёр ҫул каплах 
пурӑнса вӑхӑтсене ирттермеле пулсан, 35-ри ҫынран та ватӑлса 
таврӑнатӑп пуль-ха. Эс каллех манран ун пек ҫынран ан хӑра, 
мушёпёт, ҫаплах килтен мёнле кайнӑ, ҫавӑн пекех таврӑнӑп. 

Эп малалла тата сана ҫакна ҫырса пёлтерем: нумаях вӑхӑт 
иртмен-ха эп анисенчен (Шӑмӑршӑран) ҫыру илтём. Вӑл ҫырӑва 
вуласа пётерсен ҫурсах пӑрах. Ҫак кунсенче татах ҫыру ҫырса 
яратӑп, хамӑн ҫырмаллисем ку ҫырура ҫырӑнаймарёҫ. 

Салампа П.Д. Фомин. 

Соловки утравӗ. 20/X 40 ҫ. 
Сывӑ пурӑнатӑн-и, юратнӑ мӑшӑрӑм Клавди? 
Ҫырӑвӑн малтанхи йёркинчех сана манран, Хёвелтен те 

ҫутӑ, вутран та хёрӳллё, ҫӑлтӑрсенчен те нумай, Ҫёр чӑмӑрёнчен 
пысӑк, Шур тинёсрен, сарлака та аслӑ сарӑлса выртакан 
вырӑнсенчен пит пысӑк хёрӳлё салам. 

Клавди, малтанах сана ҫакна ҫырса пёлтерем. Пурнӑҫсем 
халиччен ҫырса пёлтернё майлах, каҫпа 11 сехетре выртатпӑр, 
ирхине 6 сехетре тӑратпӑр, кунёпе йытӑ тесен вӑл мар, ун пурнӑҫё 
пирённинчен лучше авантарах пуль, пирён вара хамӑр ирёкпе 
ним тума та, ниҫта кайма та вӑхӑт ҫук. Апат кунне 3 хутчен 
ҫитереҫҫё — ирхине, кӑнтӑрла, каҫпа. Тумтир тёлёшпе ничего, 
ну, малашне уншӑн калаҫмалли те ҫук. Эсир пёлетёр, халь ҫёнё 

саккун тӑрӑх арминче служить тӑвакана нимле тумтир те памаҫҫё. 
Кӑҫал служить тума килекенсене тумтирёсене каялла хӑйён срокне 
тултармасӑр та ямаҫҫё, пире ҫапла пулать: кунтан ҫула таврӑнмалла 
пулсан пёр си тумлантарса яраҫҫё: ҫуллахи тумтир, хёлле таврӑнсан 
хёллехи тумтирсене тумлантарса яраҫҫё вара, киле таврӑнсан 
р а й в о е н к о м а кайса памала пулать, пёр сӑмахпа каласан хуть 2 
ҫул, хуть 5 ҫул пурӑн — пурпёрех. Кунта кӑҫал кайнӑ ачасене 
тоже таврӑнсан района кайса памалла туса ячёҫ. 

Вӑт шухӑшла, эпир армине килмен пулсан капла пулман 
пулатчё пуль те, халь ытла ҫын нумайран ҫапла турёҫ пулмалла. 
Хуть ман х а м ш ӑ н хуйхӑрмалли нумаях мар та, ну, хӑш-пёр 
ҫынсемшён аванах мар. 

Ҫанталӑк халичченех аван тӑрать-ха: 6 сехетре ҫутӑлать, 6 
сехетре тёттём пулать, ҫумӑр ытла тӑтӑшах ҫумасть, сивё мар. 
Эпёр малтан пулнӑ в ы р ӑ н с е н ч е н ҫыру илетпёр , унта пёр уйӑх 
каяллах кун тӑршшё 2 сехет те ҫук тесе пёлтерчёҫ , тата столовоя 
апат тума та хӑш-хӑш вёрен тӑрӑх каятпӑр тенёччё. Ҫумӑр унта 
яланах ҫуса тӑрать тет. Ҫаксене аса илсен кунта куҫарнӑшӑн пирён 
питё те савӑнмалла. Кунта ман вӑхӑтсем хальхи вӑхӑтра пит 
хӑвӑртрах иртмен пек туйӑнать , те ҫынсем киле кайнӑран , те 
хамӑн таврӑнас килнипе. Симунпа пёрле Ибресинчен кайнӑ пулсан, 
кӑҫал эпё те таврӑннӑ пулӑттӑм, ун чухне телей туртса юлса халь 
татах ҫулталӑк пурӑнмалла пулчё. Самана чипер лӑпкӑ тӑрсан килес 
ҫул ҫак вӑхӑтра киле таврӑнкаласа, иксёмёр пёрне-пёри курманни 
чылай вӑхӑт ҫитнё текелесе , пӑртак юраткаласа пӑхкалаттӑмӑр 
та, ну, унччен чылай вӑхӑт иртмелле-ха, юр ҫуса пӑр каймалла. 
Ҫуркунне ӑшӑ кунсем пулса пахчара ҫёмёрт ҫеҫкисем ҫурӑлса 
тӑкӑнмалла , тата выртма тула тухатпӑр пулсан, ҫынсем урамра 
сӑвӑ к аланине итлесе сан пёччен ҫумӑнти пӳрнеске пек ачӑна 
ёмёртсе выртас пулать. Клавди, ҫак кайран асӑннӑ вӑхӑтсене ҫитсен, 
кайран пурӑнмалли нумай юлмёччё. Ну, ӑна кётсе илме сире вӑрӑм 
вӑхӑт пек туйӑнё. Ман халь кунта вӑхӑтсем ҫапла формӑпа иртеҫҫё: 
яланах хуралла каятпӑр , эсё мана килте пёлеттён: каҫпа ыйӑх 
килнё вӑхӑтра 5 минут та лараймастӑмччё , кунта 5 минут мар , 
хушсан суткипе те куҫ хупмасӑр тӑма вёрентеҫҫё, вёрентеҫҫё тенипе 
... «Мёнле вёрентеҫҫё-ши?» тесе шухӑшлӑн, шкулта вёрентнё пек 
ҫапла тумалла, капла тумалла тесе каламаҫҫё , тульккё хушаҫҫё 
ҫывӑрма тата ӑҫта тӑратнӑ унтан пӑрахса кайма хушмаҫҫё, хӑйсем 
хушнине итлемесен ёмёрне те киле те таврӑнма ҫук. Хуть мён 
тума хушсан та итлес пулать. Пёр вырӑс ачи п р и к а з а н и пӑртак 

каярах юлса выполнять тунӑ та, ҫавӑншӑн пире кӑтартса суд 
турёҫ, — ачине 3 ҫул тёрмере тытмалла вуласа пачёҫ. Ун пек нимсёр 
тёрмене каякансем краснофлотсем кунта темён чухлё. Ну, кирли-
кирлё марри хушнине итленинчен ырри ним те ҫук. Тата кунта 
пирён патӑрта д и с ц и п л и н а р н ӑ й арми пур, унта лексен каллех 
кайран пурпёрех хӑвӑн срокна служить туса тултарас пулать. 

Клавди, малалла сана пӑртак хам камсенчен ҫыру илнине , 
вёсем мён ҫырнине ҫырам: Малтанах 2—3 сӑмах Печча ҫинчен, 
эп ун патне 2 ҫыру ятӑм, вӑл ман пата пёрне те ответ памарё , 
халь ҫиччас хам та яман, унтан та кётме те пӑрахрӑм ёнтё. Кӑмӑлё 
манпа ҫыхӑну тытас пек пулсан, хӑй малтан ҫырса сывлӑхёсене 
тата адресне пёлтерё, шухӑшё ҫыхӑну тытас пек мар пулсан ҫырмё, 
халь эпё те пит ун ҫинчен шухӑшласах каймастӑп. 

Эверкепе яланах пёрне-пёри ҫыру ярса илсе тӑратпӑр, вӑл 
киле пырса килсен мана ҫапла ҫырса пёлтернёччё: «Пулевей Антун 
патне кайсан таврӑннӑ чух сирён пата кётём, тенё. Аҫупа аннӳ вут 
тататчёҫ, мана тӳрех пӳрте кёме аван мар терём. Вара арӑму ачӑна 
йӑтса хӑй ман патма тухрё тенё , кайран киле тухса кайнӑ чухне 
Чипер юлӑр, ыран тухса каятӑп, терём те чуть-чуть йёрсе яраттӑм. 
Ну, аван мар, армине каясшӑн мар йёрет, теесрен чарӑнса юлтӑм 
та». 

Тата кайранхи ҫырӑвёнче ҫапла ҫырнӑччё: «Ман Хветуҫҫана 
колхоза ёҫлеме тухмасть тесе районри хаҫат ҫине Ҫӑхан Санукё 
ҫапнӑ» тесе, ӑна пӑртак упкелешерех ҫырнӑ. 

Тата Киркаран , Ҫёньял ачинчен, яланах ҫыру илетёп, хам 
та тӑтӑшах яркаласа тӑратӑп, вӑл нимех те ҫырмасть. 

Ман малалла ҫавна пӑртак асӑнкаласа ҫырас килет: астӑватна, 
иртнё ҫулсенче Шӑмӑрша улаха кайнине, ачасене мёнле вӑрҫтарса 
ҫуренине , х ӑ ш н е - п ё р н е вӑрҫтарнӑ кӑна мар, йёртнё те пуль, 
особенно хӑвӑрӑн Майкина улах сӑри пеккинче. Эп вӑхӑта точно 
астумастӑп, ну, ҫыруне паян вуланӑ пек астуса тӑратӑп. Аннӳ 
каласа тӑрса Срохви ҫырса тӑнӑ пулмала, вёсем ҫапла ҫырнӑчё: 
«Кунта тырӑсене йӑлт пӑр ҫапса кайрё, тата пахчари улмасене те, 
йӑлт пётерчё тенёччё , пурӑнма кунта пулмасть пуль, колхозран 
тырӑ пёр пёрчё те уйрӑлмасть, кунта выҫӑ виличчен Финляндине 
пурӑнма пыма шутлатпӑр» тенё. Эп вёсене хирёҫ килёр тесе те, ан 
килёр тесе те ҫырмарӑм, мёншён хушманнине ху пёлен. «Ан килёр 
как ни будь, унтах пурӑнӑр» тесен , хёлле е ҫуллах та халь выҫӑ 
лармалли вӑхӑтсем пулёҫ те мана упкелемелле пулё, килёр теме 
эп кунти пурнӑҫа лайӑхпа танлаштарма пултараймастӑп, нимех 

те пӗлейместӗп те. Унтан кайран ҫыру илнине те астумастӑп, темле 
пурӑнать, ним те пӗлейместӗп, хам килте ӗҫленӗ пулсан, «кӑҫал 
тырӑ лайӑх тесе ҫырнӑччӗ» , тӑратмалла мар та, сире ним калама 
та пӗлейместӗп. Ҫынна пулӑшма мар, хӑвӑра пурӑнмалӑх те ӗҫлейнӗ, 
те ӗҫлеймен те. / ҫ л е й м е н пулсан та, ним те калама пултараймастӑп. 

Тата с а н а ҫ а к н а ҫ ы р с а п ӗ л т е р е м : х а м ӑ р В а ҫ ҫ и л и 
П а т ӑ р ь е л ӗ н ч е н мана ҫыру янӑ. Вӑл ҫапла ҫырнӑ: «Ладно, инке 
ҫынсен и н к ӗ ш ӗ пек мар, ун пек пулсан ватӑ атте те, суккӑр 
аннепе эпӗ те ним майпа та пӑртак та савӑнса пурӑнмалли ҫук. 
Каҫпа ҫывӑрмастӑп , ирхине ир тӑрса как ни будь мана ҫӗтӗк-
ҫурӑксене тирпейлесе яма тӑрӑшать», — тенӗ. Ку сӑмахсене вуланӑ 
хыҫҫӑн эп хама-хам, сирӗн ҫинчен шухӑшласа асаппа пурӑнни 
ҫинчен ӑнланатӑп та, ну, тульккӗ кунта ман сире у с ӑ ш ӑ н пӗр 
грамм вӑй та пулма пултараймасть , хуть те ҫурӑл, вил — ним 
тума та ҫук. 

Сана халиччен ҫырса пӗлтернине астумастӑп пекех, ун пек 
хӑтланаймарӑм. Тата Хӗвечирен пӗр ҫыру илнӗччӗ , ҫак ҫынсене 
пурне те обязательно ҫырмаллахчӗ , ним тума та ҫук. Эп к и л н и 
сирӗншӗн чылай вӑхӑт пек туйӑнать пуль, сире кӑна мар, хамшӑн 
та виҫ-тӑват ҫул пурӑннӑ пек туйӑнать, маншӑн хам кунта килтен 
тухнӑ чух каланӑ сӑмахсем те хӑш-пӗрисем тем хак тӑрать. Ытлаван 
лӑпланарах пурӑннӑ вӑхӑтрах та чӗрене вут хыптарап. Ытла паянхи 
пекех астӑватӑп мана армине килнӗ чухне аппа хамӑр патӑрта 
каланӑ сӑмахсене , мушӗпӗт , халь вӗсене те ҫыру я р а й м а р ӑ м та, 
чӑнах та ю л а ш к и н ч е н каланӑ сӑмах тӗрӗс пулчӗ пуль тесе 
шухӑшлать пуль. Ҫук эп вӗсене нимле шухӑшпа та мар, сире 
каланӑ пекех вӑхӑт пулманнипе ҫыраймарӑм. Малашне унтан ачасем 
армине кайма тытӑнаҫҫӗ пулӗ ӗнтӗ. Хӑвӑр та пӗлетӗр, хам ҫынсем 
патӗнче нумай ҫуренӗ. Ҫавсене аса илсен пӑртак та пулсан илсе 
пырайатӑр пулсан аван пулӗччӗ те, эп кунта ним те пӗлейместӗп 
эсир мӗнле манирпа пурӑнатӑр. 

Эп Ваҫҫили ҫырӑвӗ тӑрӑх вуласа пӗлтӗм: председательтен 
Ильина кӑларса Николаева илчӗҫ тенӗ. Николаев принимать турӗ-
и тата Ш а й м а н о в счетовода к ӗ н ӗ - и — вӗсем ҫинчен кайран ним 
те ҫырса пӗлтереймерӗр . П а я н эп почтӑра виҫӗ ҫыру илтӗм: 
анисенчен Серафим ҫырса янӑ , Эверкерен тата Долговран пӗрер 
ҫыру илтӗм. С е р а ф и м ҫырса янӑ ҫыру м а н ш ӑ н ҫӗнӗлӗх пӗлсе 
хавасланмалла пулмарӗ, хӑй те ачапча пулсан та, хурланмала тата 
точно ӑнланмалла ҫырнӑ. Хӗрарӑм чӗреллӗрех пулсан ним тумасӑрах 
вуланипех хытса лармалла. Вӑл пӗлтернӗ: «Кунта тырӑсене йӑлт 

пӑр ҫапрё, выҫӑ асапланса виличчен Финляндие пурӑнма куҫас 
тесе шутлатпӑр тата хамӑр ялтан, унтан тата Тӑрӑнтан нумай килли 
каяҫҫё. Тете ҫыру яманни 3-мёш уйӑх ҫине кайрё. Те вилнё, те 
пурӑнать», — тесе ҫырнӑ. Эп вёсем патне ку кунёсенчех ҫыру 
ҫыраймастӑп пуль те-ха. Ну, епле те пулсан вӑхӑт тупса 2—3 сӑмах 
ҫапла ҫырса ярасшӑн: «Эсир Печчашӑн халь пить хуйхӑрсах ан 
тухӑр-ха, вӑл вилнё пулсан, ун ҫинчен давно пёлтереҫҫё. 
Возможно, вӑхӑт пулманнипе ҫыраймарё пуль», — тесе. Кирка 
тоже пурнӑҫ чаплӑ мар, кунсем шыв пекех тӑтӑш юхса иртмеҫҫё, 
хамӑр тӑрӑх ҫурхи шыв пек яланах юхать, тенё тата вӑл полковой 
шкулта вёренетёп тенё. Эверке тоже нумай ҫырман та, ну, ахаль 
те ку ҫырӑва чылай ҫыртӑм. Ҫавӑнпа пока пётеретёп. Сывӑ пулӑр. 
Эпё те сывӑ юлатӑп. 

Салампа П.Д. Фомин. 
Манран куршёсене салам калӑр. Виччана ҫемйипех салам. 

Ҫырӑва вуласа пётернё хыҫҫӑн ҫурса вакласа пӑрах. 

Соловки утравӗ. 1941 ҫул. 20-мӗш февраль. 
Сывӑ-и, аван-и юратнӑ мӑшӑрӑм Клавди!!! 
Хамӑн ҫырӑвӑн малтанхи йёркинчех сире ҫемйипех пит 

пысӑк салампа саламлатӑп. 
Чылай вӑхӑт хушши курмасӑр пурӑннӑ хыҫҫӑн ҫак ҫырупа 

та пулсан пырса курас-ха манӑн сире... 
Мёнле пурӑнкаласа ирткелетёр-ха хёллехи сивё кунсене? 

Ҫырупа та пулсан килсе ыйтса пёлсе каяс-ха халичченхи сирён 
вӑхӑтсем мёнле йывӑрлӑхсемпе те ҫӑмӑллӑхсемпе иртни ҫинчен. 

Малалла хам пурӑнӑҫсем ҫинчен пӑртак ҫырса пёлтерем: 
Халиччен сывлӑх тёлёшпе аван пурӑнатӑп. Урӑхран кунта нимех 
те мухтанмаллиех е хурланмаллиех ҫук, асап — ӑна эпир кӑна 
курмастпӑр, пётём халӑх ыйтуне пурнӑҫлассишён аппаланниех те 
нимех те мар, тата сахал ҫывӑрттарнишён анчах асап теме те 
питех килёшсех каймасть. Эсир пёлетёр, тёнче пуҫланнӑранпа 
эпир анчах арминче служить туманнине. Халичченхи ҫынсем мёнле 
хӑйсем службисене тултарнине аса илсен пирён пек мар тата асаплӑ 
вӑхӑчёсене тултарса таврӑнакансем ёмёр тӑршёпех. 

Малалла, Клавди, сан патнах ҫырупа килнё-килнех ёнтё, 
ҫавӑнпа та пёрлехи вӑхӑтсем мёнле иртни ҫинчен тата юлашки 
вӑхӑтсенчи уйрӑлусем ҫинчен тата кунтан таврӑнса вёр-ҫёнёрен 
пёрне-пёри кунсем пулса иртмелли шухӑшсем ҫинчен пӑртак 

супёлтеткелем. Самана чипер тӑмалла пулсан кунтан хӑвӑртрах 
килелле тапма пулёччё. Самана пӑлханса каяс пулсан, вӑрҫӑ-тавраш 
тухмалла пулсан, часах таврӑнма ёмёт шанчӑклӑ мар пулать вара, 
атту эпир ялан халичченех тата малалла та май уйӑхё пётнё 
вӑхӑталла киле таврӑнма ёмётленетпёр. Эс ҫынсемпе ку ҫыру 
ҫинчен нимех те калаҫмё тесе шансах тӑратӑп. Калаҫасса пёлсен 
ҫырнисене те тата ҫырма асӑнаканнине те ҫырмасть ёнтё. Ну, 
ничего, мёнле пулё-ха унта, курӑпӑр. Тата сана ҫакна ҫырса 
пёлтерем. Халь ку островрах типё вырӑна тухма ярапланран урӑх 
нимён те ҫук, мёншён тесен ҫыран хёрринче 10—15 ҫухрӑмшар 
пӑр шӑннӑ а шыв варринче пӑр шӑнман, ҫавӑнпа та ни машинӑпа, 
ни параходпа ҫуреймеҫҫё. Яраплан 11—15 кунта та пёр хут анчах 
кайкаласа килкелет. Ҫавӑнпа та хальхаҫҫӑн ҫырусем те пит вӑхӑтрах 
илсе вулаймастпӑр. Вӑт кунтан май уйӑхё пётнё вӑхӑталла параход 
пӑра ҫёмёрме тытӑнать, вара июнь пуҫланнӑ вӑхӑтсенче килте те 
пулма пултаратӑп. Ку сӑмахсене эп ҫавӑнпа ҫыратӑп. Эпир ку 
утрав ҫинче параход пёрремёш хут кайиччен анчах пурӑнатпӑр, 
параход кайма тытӑнсанах киле е урӑх вырӑна кӑнтӑралла яраҫҫё-
и. Ну, кунта ун чухне пулмастпӑрах. Кунта ҫыру ан ҫырӑр 
тейичченех яланах ҫырса тӑрӑр, тата ху пёл те, урӑх никама та ан 
кала. Юлашки вӑхӑтсенче хамах ҫырса яратӑп: «Тек кунта ҫыру 
ан ярӑр. Урӑх хам та часах ҫырмастӑп-ха», — тесе. 

Клавди, иртеҫҫё кунпа ҫёрсем, ним тума та ҫук. Хамӑр 
куҫпа хамӑр та мён шутлас килет, ҫавна шутлатпӑр та, ҫапах 
пурнас тесен, пурӑнмасӑр ӑҫтан пёлес тен, тесе ответлеме те 
юрамасть. Тата ҫакна ыйтса пёлем: аппасем мёнле пурӑнкалаҫҫё-
ха? Йыснине ёҫ кунёпе укҫа пани ҫинчен вуланӑччё тата кайран 
чакарса илни ҫинчен те вуланӑччё. Мёнле вара, вёсен хирте улма 
ҫёрнё пулнӑ-им? 

Печчаран ҫыру илкелесех тӑратӑп тата Санюк упӑшки 
Мишшаран та пёр ҫыру илнёччё, Мишша ҫыруне укёнерех ҫырнӑ, 
юлашкинчен ним хатёрсёрех армине килмеле пулчё, тенё тата 
ачи вилнё тет. Ну, ачапчишён хуйхӑрмалли нумаях мар-ха, халь 
ҫамрӑк- таврашсем темиҫе те тутарма та, тума та пултарёҫ. 

Малалла санран анисем ҫинчен ыйтса пёлем. Мёнле 
пурӑнаҫҫё-ха вӑсем, хӑйсенчен ыйтма аван мар. Кӑҫал колхозё 
пёртак та пулсан пулӑшать-и? 

Тата Хёвечипе арӑмё мёнле формӑпа айланкаласа пурӑнаҫҫё? 
Эп пёр ҫырура вуланӑччё арӑмё пӑрахса каятӑп тесе каланине. 
Халь мёнле? Пусараймасть пуль ёнтё мур, атту каясси ҫинчен 

шухӑшламӗччӗ. Тата Пӑрчӑкан Печчи авланӑ тенӗччӗ, арӑмне хӑш 
ялтан илнӗ? Хӗвечисен туйӗнче аван ҫӳресе таврӑннӑ-ши? Мӗн 
пӗлнине вӑтанмасӑр ҫырса пӗлтер. Кунта мӗн ... вулӗ тесе ан хӑра. 
Салампа Печча. 

1942-мӗш ҫул, август уйӑхӗн 18-мӗш кунӗ. 
Сывӑ-и? аван-и, юратнӑ ҫемьесем? Ҫырӑвӑн малтанхи 

йӗркинчех анне, Клавди, Пӑлюк, сире манран, хӑвӑрӑн ачӑртан, 
мӑшӑрӑртан, аҫӑртан пит пысӑк хӗруллӗ салам йышӑнма ыйтатӑп. 
Малтанах сире хамӑн пурнӑҫсем ҫинчен пӑртак ҫырса пӗлтеркелем. 
Халиччен эпӗ сывлӑх тӗлӗшпе аван пурӑнатӑп-ха. Ытти майсемпе, 
конечно, халь ялан ҫырса янӑ чухнехи мар, улшӑнусем нумай. 
Сире эпӗ Мускавран пӗр уҫӑ ҫыру ҫырса янӑччӗ. Эсир ӑна те 
илейнӗ, тата йыснасене те унтан ҫыру янӑччӗ. Эпир 10-мӗш числора 
хамӑрӑн кив вырӑнтан каҫкулӗпе 6 сехетре тухса килтӗмӗр. Ҫул 
ҫинче мӗнле килни ҫинчен сире нимӗнле те ҫырса пӗлтерейместӗп, 
только апат тӗлӗшӗпе ҫул ҫинче пӑртак кансӗртерех вӑхӑтсем 
пулкаларӗҫ те, но ничего, эп нимӗн те аптрамарӑм. Лерен илсе 
тухнӑ сапас чылайччӗ. Тата ҫакна та пӗлтерем: ҫул ҫинче тӑрӑшӗпех 
сӗт, ҫӑмарта илме пулать, эпӗ те ҫак 7—8 кун хушшинче нумай 
илтӗм. Эп сире халиччен ҫырса пӗлтернӗ-ши? Пирӗн лере укҫапа 
нимӗн те илме ҫукчӗ, халь ҫул ҫинче чылай ҫимелли пулчӗ. 
Мускавран пӗр икҫӗр тенкӗ сире ярса парӑп-и тесе шухӑшланӑччӗ 
те. Шухӑшларӑм та, унта как ни будь асапланкаласа .. тесе вара 
тытӑнса юлтӑм. Эпир халь Мускавра мар, унтан пӗр ҫӗр ҫухрӑм 
кӑнтӑралла ҫитсе паян вырнаҫрӑмӑр, кунта, возможно, чылай 
пурӑнма тивет пуль-ха. Ялсем ҫывӑхра ҫук, вӑрманта пурӑнатпӑр 
пулмалла. Ҫапла пек каларӗҫ, халӗ те ку ҫырӑва вӑрмантанах ҫырса 
яратӑп. Пурнӑҫсем малашне мӗнле пуласси ҫинчен нимӗн те ҫырма 
пӗлместӗп, только ҫавна анчах ҫырма пултарап: манӑн малашне 
тӑтӑш ҫыру ҫырма вӑхӑт пулмасть пулмалла, ҫавӑнпа эсир те 
манран ҫыру илмесӗр вӑхӑтсем чылай иртинпе ан пӑшӑрханӑр. 
Ну, мӗнле пулсан та, кун пек вӑрӑммӑн мар, кӗскен 1—2 сӑмахпа 
хамӑн сывлӑхсем ҫинчен те пулсан ҫырса пӗлтерме тӑрӑшӑп. Халь 
эп сиртен пытарса ҫырмастӑп, нумай пурӑнма вӑхӑт пулмасть, 
вара тӑшмана хирӗҫ ҫапӑҫма тивет. Но ничего, вӑрҫӑ паян пуҫланса 
паянах пире кайма тивмест-ха. Пирӗнпе пӗрле призывать тунӑ 
ачасем нумайӑшӗ малтанхи кунсенчех ҫапӑҫма кӗмелле пулса, 
сыввин малашне те пирӗнпе пӗрлех урнӑ тискер кайӑка хирӗҫ 
пӗтерсе лартичченех кӗрешме тивет. Халь эп Пӑлапуҫ куршӗ ачи 

П и к ш е в п а пёрле мар, вӑл хамӑр халиччен пурӑннӑ вырӑна юлчё. 
Унпа мана ю л а ш к и н ч е н уйрӑлма пит йывӑр пулчё, хуть урӑллах 
ман куҫсем ш ы в л а н м а р ё ҫ те , вӑл м а н ш ӑ н пӑртак куҫне те 
шывлантарчё. Тата ҫакӑнта ҫырса пёлтерем: эпир ҫурҫёрте чухне 
Езюковпа Аврам М и ш ш и н е курнӑччё. Халь вёсем пирёнпе мар, 
таҫта урӑх ҫёре лекнё-и , пёлместёп. 

Малалла сире килти пурнӑҫсем тата сирёнпе мёнле ҫыхӑну 
тытассисем ҫинчен пӑртак ҫыркалам: малашне эп сирён ҫырӑвӑра 
те илсе вулатӑп, те лере вуланисем м а н ш ӑ н ю л а ш к и пулчёҫ? 
Конечно , халь нимён те нумай сӑмахпа ҫырнӑ ҫыру мар. Кёскен 
эпир , сывлӑха тенё ҫырӑвӑра вулама та, мана хака тӑрать, только 
темле пулё, так то кунта калаҫрёҫ : адрес кунта мёнле пулать, 
лере кайсан та улшӑнмасть тесе. Манӑн питё те пёлес килчё хамӑр 
Ваҫли ҫинчен, эсир ун ҫинчен халиччен мана леш адреспе ҫырса 
пёлтернё ёнтё те, только эпё вӑл ҫырусене илсе вулаймастӑп. Эп 
унта Пикаевпа килёшнёччё ман ҫырусене унта пырсанах ҫурса 
ҫунтарса яма. М а л а ш н е урӑх сиртен каялла ҫыру ҫырма ыйтса 
никама та ҫыру ҫырса ярас мар пуль тесе шутлатӑп, атту ҫырусем 
ҫитмёҫ те ҫынсене вӑхӑчёсене ирттерни анчах. Аппасем Мускавран 
пёр ҫыру ҫырса янӑччё. Анисене ҫак ҫырупа пёрле ҫырса яратӑп. 

Клавди, эп сире тархасласах ҫакна ҫырасшӑн: Эсир как ни 
будь м а н ш ӑ н ҫынсен умёнче «(апла-капла) вӑрҫма кёреҫ , сывӑ 
таврӑнаяс ҫук-мён» тесе ан калаҫӑр. Ҫ ы н с е м паян мар, тахҫанах 
вӑл пурнӑҫа курса ирттернё. Килте как ни будь хӑвӑршӑн хӑвӑр 
т ӑ р ӑ ш ӑ р , э п и р к у н т а н н и м ё н т е к а л а с а в ё р е н т с е ҫ ы р м а 
пёлейместпёр . Хам сывӑ пурӑнмалла пулайсан кайран халь 
нушаланнишён , мушёпёт, хавасланмалла пулё-ха. Эпё ку ҫырупа 
сире пёр карточка чиксе яратӑп. Ку карточки эпир тахҫанах 
ӳкерттернёччё те, но халиччен хам анчах тытса усрарӑм. Халь 
эпир йӑлтах урӑх тумтирсемпе, ҫёнёрен тумлантарчёҫ . Пурӑнма 
я л а н э с и р ы й т с а я н ӑ ҫёре к у ҫ а р ч ё ҫ , халь к р а с н о а р м е е ц 
шутланатпӑр, вӑрҫа та уйрӑм морской пехота часть пулса кёретпёр. 
Сывӑ пулӑр, эпё те сывӑ юлатӑп, хут урлӑ аллӑрсене хыттӑн 
чӑмӑртатӑп. 

Салампа хӑвӑр ҫемьери Печча. 19/VII 42 ҫул. 

1943 ҫул, январь уйӑхӗн 1-мӗшӗ. 
Сывӑ-и-ха , хаклӑ -юратнӑ ҫемьесем? Ҫ ы р ӑ в ӑ н малтанхи 

йёркинчех сире нумаях пулмасть хӑвӑртан уйрӑлнӑ ҫемйёртен пит 
пысӑк хёруллё салам! Пӑлюка тата пысӑк салам ҫырнӑ тесе каласа 

парӑр. Ну, Клавди, малтанах сире хам санран уйрӑлсан ку таранчен 
вӑхӑтсене мӗнле иртерни ҫинчен ҫырса пӗлтерем. Районтан час 
ларса к и л е й м е р ӗ м ӗ р , и к к ӗ м ӗ ш числара кӑнтӑрла сулӑнсан тин 
унтан ларса Канаша хӑй ҫутнӑ вӑхӑталла анчах ҫитрӗмӗр. 26-мӗш 
числара кӑнтӑрла тӗлӗнче К а н а ш р а н Горькине тухса килтӗмӗр , 
вӑт ҫапла айланкаласа килсе 28-мӗш числана кунта Владимирски 
айккине сакӑр ҫухрӑма вӑрмана килсе вырнаҫрӑмӑр, хуть ку вырӑн 
яланлӑхах мар та-ха, ҫынсем пухӑнкаличчен тата и к - в и ҫ куна 
ҫакӑнтах пурӑнмалла тесе калаҫаҫҫӗ. Халӑхсем пухӑнкаласан кунтан 
урӑх вырӑна куҫса вӑрҫма каймалла теҫҫӗ. Эсир каллех вӑрҫа 
каймалла пулать иккен тесе хӑраса ан укӗр , унта кайиччен чылай 
вӑхӑт иртме пултарать-ха, м ӗ н ш ӗ н тесен кунта халь н и м ӗ н те 
пӗлмен ҫынсем те нумай, возможно , ҫавсене вӗренткеличчен 
пурӑнатпӑр пулмалла-ха. Апат тӗлӗшпе ытла начарах мар-ха, кунне 
750 грамм ҫӑкӑр параҫҫӗ тата 3 хутчен яшка , какай яшки . Кунта 
халь фронтовой пай памаҫҫӗ, ну, тепӗр вырӑна куҫсан фронтовой 
пай илме тытӑнатпӑр тесе калаҫҫӗ. Суран тӗлӗшпе халиччен нимле 
результат та ҫук, пожалуй, пулмасть те пулмалла. Кунта ҫитсен 
тепӗр кун санчаҫе кайса килтӗм, ҫыхса анчах ячӗҫ, тӳрленет теҫҫӗ. 
Вӑл йӗркепе вырӑна ҫитсен тата ҫурекелесе пӑхатӑп ха-та. Ну, 
пурпӗрех у н ш ӑ н ним те ӗҫ тухассӑн туйӑнмасть. Халиччен И ш л ӗ 
ачипе пӗрлех-ха, ӑна хулана комиҫҫине каймала турӗҫ, только 
каяйман-ха . Клавди , малалла киле пырса курни ҫинчен пӑртак 
ҫыркалам: мана киле пырса пӗр уйӑх пурӑнни пӗр кун пек анчах 
туйӑнать. Киле пымасӑр 3 ҫул пурӑннӑ вӑхӑтра кун пек с и р ӗ н 
ҫинчен кунӗн-ҫӗрӗн шухӑламастӑмччӗ пуль, халӗ кӑнтӑрла та шухӑш 
яланах унта тата каҫпа та. Куҫа хупсанах килте пек, шухӑшласа 
илетӗп. Киле пырса куриччен пӗр сехет те пулин пырса курасчӗ 
тесе шухӑшлаттӑмччӗ . Халь пӗр уйӑх пурӑнса та ытла та сахал 
пурӑннӑ пек туйӑнать. Пырса курман пулсан луччӗ тесе каласан 
эсир ҫ и л л е н ӗ р , апла каламасан ытла хама -хам ним каласа 
пусараймастӑп. Клавди, но ничево, мушӗпӗт, тепре часрах каймалла 
пулсан, иккӗрен пӗрре пулса тухасах пулать, мушӗпӗт , кам 
телейӗпе те пулсан каллех вилӗмсӗр юлса каялла тухмалла пулӗ . 
Хуть пирӗн иксӗмӗрӗн телейсем ҫын ҫӑлӑнса юлмалӑхах ҫук пуль 
ӗнтӗ те , паҫӑрах каларӑм: к а м ӑ н н и п е те пулсан. Тата халӗ эпӗ 
ҫакӑншӑн питӗ укӗнетӗп: килтен тухса килнӗ кун ма ытла курман 
пек ӗҫнӗ-ши, усӗр пирки килтен те ухмахла тухса килмелле пултӑм. 
Апла ӗҫмен пулсан сирӗншӗн те тата ӑсатма пыракан ҫынсемшӗн 
те кӑмӑллӑрах пулнӑ пулӗччӗ те. Капла маншӑн пурте ҫилӗллӗ ҫын 

пек юлчёҫ пулмалла ёнтё, особенно никама та алӑ тытнине те 
астумастӑп. Татийе Арзамаса ҫитичченех пёрле илсе килтёмёр , 
только Акрукне те курайнӑ, ним те пёлеймерём. Клавди? Эсё ку 
ҫырӑва илсен каялла ҫыру яма ҫырса хур, эп сире ҫыру ярӑр 
тесен , адрес анчах ҫыртарса час ҫыру ямалла пултӑр, унсӑрӑн 
манран ҫыру илесси те пулас ҫук. 

Сывӑ пулӑр. Эпё те сывӑ юлатӑп. Пӑлюкапа Н и н а н а тепёр 
хут салам. Салампа Печча. 

Ч .А.С.С .Р . М . К . Ж . Д ст. К а н а ш , П е р в о м а й с к и й р а й о н , 
Норваш Шигалин. с/с. 

Получить Фоминой Клавдии Васильевне. 

об. ад: Полевая почта станция 3629 
часть 255. Фомин П.Д. 

1943 ҫул, январь уйӑхӗн 12-мӗш кунӗ. 
Сывӑ пурӑнатӑр-и хаклӑ ҫемьесем! 
Ҫырӑвӑн малтанхи йёркинче анне, Клавди, Евгень, Палюк, 

сире манран пурсӑра та пит пысӑк хёруллё салам! 
Клавди , малтанах сире хамӑн пурнӑҫсем мёнле улшӑнса 

пыни ҫинчен ҫырса пёлтерем. Эпё ку ҫырӑва ҫёнё вырӑна куҫнӑ 
хыҫҫӑн ҫырса яратӑп. Паян эпир кунта хамӑр фронта тухса каймалли 
чаҫе килсе ҫитрёмёр. Кунти пурнӑҫсем ҫинчен нимех те каласа 
ҫырма пёлейместёп-ха, только ҫиме ҫинчен анчах кёскен пёлтерме 
пултарап: ҫӑкӑр кунта суткине икё к ё р е п е н к к е параҫҫё , ытти 
апат ирхине пулӑ параҫҫё , кӑнтӑрла я ш к а п а пӑтӑ тата каҫпа 
пӑтӑпа пӑртак кӑлпассси е какай параҫҫё . К ё с к е н каласан апат 
ытла начарах мар. Хуть ёлёкхисемпе танлаштарсан апат темелле 
мар та, ну, кунта «морской пай» памаҫҫё ҫав. Халь эпир килнё 
часть м о т о р и з и р о в а н н о й бригада шутланать , килсенех хама 
а в т о м а т ч и к е суйласа и л ч ё ҫ . И ш л ё ачипе М и к к у л ь п е халь 
уйрӑлтӑмӑр , вӑл лере кив вырӑнах юлчё-ха. Вӑл юласси ҫапла 
пулчё: эпир унпа иксёмёр те часть ҫумёнче комиҫҫине кётёмёр, 
ҫав комиҫҫинче ӑна г а р н и з о н н ы й комиҫҫине назначить турёҫ , 
пире комиҫҫи пётсенех хёллехи тумтирсем тумлантарчёҫ. Клавди 
тата сана ҫакна та ҫырса пёлтерем. Килтен килнё тумтирсене , 
шинеле Микулая патӑм, — мушёпёт, киле таврӑнӑп тесе, кӑҫата, 
ахаль париччен тес , 200 тенке сутрӑм, сутман пулсан ҫаплах 

памаллаччё. Ытти япаласене пурне те фонт оборонӑна сдавать 
турӑмӑр , м ё н ш ё н тесен каялла килти япаласене нимле парса 
кӑлармаҫҫё . Килтен килнё сухари халь те пур-ха, тепёр эрнесем 
пурӑнма ҫитет, пыла ёнер анчах пётертёмёр. Малалла сиртен ҫакӑн 
ҫинчен кёскен те пулсан ҫырса ыйтса пёлме тӑрӑшам. Эп килнё 
кун аппасен патёнче йыснапа пӑртак урлӑ-пирлё калаҫкаланӑччё. 
Ҫавӑншӑн мана йысна ҫиленмен-ши, мёнле-ши? Хӑйсем патёнче 
ёҫсе усёрёлмен пулсан хамах та кайса к и л ё ш н ё пулаттӑмччё те. 
Ытлашши ёҫнипе йёркеллё калаҫса та уйрӑлма пёлмерём. Клавди, 
сана ҫакӑнта ҫырам. Халь аппапа йысна вӑрҫкалама тытӑнсан как 
ни будь аппи мана асӑнса, «Эс Печча пур чух хӑна ху вилме 
асӑнтӑн», — тесе ан калатӑрччё. Эс кала аппана Печча ҫапла ҫырнӑ 
тесе, как ни будь халь мёнле пулсан та мана ан асӑнтар. М а н ӑ н 
урӑх нимех те ҫырмалли ҫук пока. Ку ҫыруран сывӑ юлатӑп. Эсёр 
те сывӑ пулӑр. Манран Якуркка тетесене ҫемйипех салам калӑр. 

Салампа Печча. 

Клавди, ҫырӑва илсенех аяла ҫыракан адресёпе ҫыру ҫырса 
яр тата Акҫука кураймӑн-ши? Ман ҫинчен мёскерсем каласа пачё? 

Адрес ҫапла. Полевая почта, станция 3629, часть 255. Фомину 
П.Д. 

Палюка аҫу пысӑк салам ҫырнӑ тесе вуласа пар. 

1943 ҫул, январь уйӑхӗн 21-мӗшӗ . 
Сывӑ пурӑнатӑр-и, хаклӑ ҫемьесем? 
Ҫырӑвӑн малтанхи йёркинчех сиртен уйрӑлни пёр уйӑх ҫитнё 

йёркепе сире манран пурсӑра та пит пысӑк хёруллё салам! 
Клавди, тёрёс, пёр уйӑх каялла эп сиртен уйрӑлса килтём. 

Астӑватӑр пуль, вӑл кун сирёнпе м а н ш ӑ н мёнле йывӑр кун 
пулнине, унтан тата маншӑн ёмёрне манмалла мар кун вӑл иксёмёр 
Б у и н с к и н ч е алӑ тытса чуп туса у й р ӑ л н ӑ вӑхӑт. Ун чухне эсир 
М и к к у л ь аппӑшпе иксёр те пит хытӑ йётёр те манӑн та кӑмӑл 
сёре хытӑ хуҫӑлчё, хамӑр анса юлнӑ вырӑнта мён сирён сассӑр 
илтёнми пуличчен итлесе пытӑмӑр. Клавди, юрё , «иртнё кунӑн 
ҫути ҫук» теҫҫё , ҫавӑн пек пирён те иртнё вӑхӑтсемшён халь тин 
асӑнса чёресене ҫунтармаллиех те ҫук, халь тин вӑл вӑхӑт ҫинчен 
тем пекех шухӑшласан та вӑл кунсем п и р ё н ш ё н , тен , ҫаврӑнса 
килесси пулмё. Тата тек ун пек пуличчен ку вӑхӑтрах пурӑнас та 
марччё, как ни будь «вӑрҫӑ чарӑннӑ» текен хыпара илтмелле 
пуласчё. Клавди, тата малалла ҫакна та пёлтерем: эпё лере чухне 

а м а н н и тӳрленсе ҫитменнипе санчаҫе кайнӑччӗ , ун чухне мана 
часть ҫумӗнчи лазарета выртмалла турӗҫ, только пире ҫав кун 
унта нимле ресультат та пулмарӗ . Халь кунта мӗн килнӗренпе 
к а ш н и кун санчаҫе кайса ҫыхтараттӑмччӗ , только ним усси те 
пулманран ӗнер санбата кайса В л а д и м и р с к и н е хирург патне 
каймалла пулса килтӗм. 23 числара (ыран мар тепӗр кун) хулана 
каятӑп, унта тата мӗскер тӑвӗҫ? Хут халь тин киле ярасси ҫинчен 
шухӑшлама ҫук та, возможно , госпитале хумалла тӑвӗҫ , ҫавна 
анчах ӗмӗтленетӗп. Унта кайсан тепӗр кун мӗнле пулсан та сире 
хуть ӑҫтан пулин те ҫыру ҫырса кун мӗнле иртни ҫинчен ҫырса 
пӗлтерме тӑрӑшӑп. Телей пулса и р т н и н ч и пек каялла ҫаврӑнса 
таврӑнмалла пулсан тем пекчӗ те, ун ҫинчен шухӑшлама иртерех-
ха. 

Миккуль, Ишлӗ ачи кив вырӑна юлнӑччӗ. Ун ҫинчен нимӗн 
те пӗлейместӗп. Те килне таврӑннӑ, те госпитальте выртнӑ, унтан 
мана нимле хыпар та ҫук. 

Хамӑн сывлӑх ҫинчен ҫӳлте ҫырнипех пӗлтӗр ӗнтӗ, ҫавӑнпа 
ун ҫинчен тек ҫырмалли те ҫук. Апат тӗлӗшӗпе начартарах та, ну, 
ман килтен килнӗ сухари пӗтмен те-ха, пырать. Тата кунтах пулас 
пулсан та пока кунтан фронта . 

Урӑхран ман нимех те ҫырмалли ҫук, ман хыпарсене 
аппасене каласа парӑр. Манран Якуркка тетесене салам калӑр. Пока 
ку ҫырӑва илнӗ хыҫҫӑн ҫыру ан ҫырӑр . П ӑ л ю к п а Н и н а н а 
уйрӑммӑнах пысӑк салам ҫырнӑ тесе каласа парӑр. 

Салампа Печча. 

Ч.С.С.Р. М.К.Ж.Д. ст. Канаш, Первомайский р - н , Норваш 
Шигалинского с/с. 

Ф о м и н о й Клавдии В. 

об. ад: Полевая почта, станция 3629, 
часть 255 Ф о м и н П.Д. 

1943-мӗш ҫул, январь уйӑхӗн 27-мӗш кунӗ. 
Сывӑ пурӑнатӑр-и, ҫемьесем? 
Ҫырӑвӑн малтанхи йӗркинчех сире манран пурсӑра та пит 

пысӑк хӗрӳллӗ салам! 
Малтанах кӗскен хам комиҫҫине мӗнле кайса килни ҫинчен 

ҫырса пёлтерем. Эпё сире иртнё ҫырура ҫырса 23 числора каймалла 
пулать тесе ҫырнӑччё, только вӑл числора каймалла пулмарё, 25 
числора кайрӑм. К о м и ҫ ҫ и н ч е лечить туса пурӑнма хамӑр часть 
ҫумнех хучёҫ , тата сире ҫакна та пёлтерем. Владимирскинче 
Элександр тете ҫырса янӑ адреспе вӑл каланӑ ҫынна шыраса 
тупрӑм, ун адресне эп ҫухатнӑччё, пӑртак астунипе тупмалла 
пулчё. Вёсен патёнче чылай вӑхӑт хушши калаҫса лартӑмӑр, тата 
пасара кайса ҫӳрерём, пасарта укҫа пулсан пурне те тупма пулать, 
ҫуттисене те тупма ҫӑмӑл, только укҫа нумай кирлё. Халь килтен 
килнё йёркепе ӑна та ярса пӑхрӑмӑр. Пурӑнма халь хуларан тӑватӑ 
ҫухрӑмра пурӑнатпӑр . М е х а н и з и р о в а н н ӑ й бригадӑра, а хам 
автоматчикре. Ю л т а ш с е м к а ш н и кун иртен пуҫласа тёттёмччен 
вёренеҫҫё , но эп халиччен тулта ӳресе курман-ха , ялан ҫӳреме 
ҫук, ыратать тесе землянкӑрах выртатӑп. Тумтирсем тёлёшпе лайӑх 
ӑшӑ тумтирсемпе ҫуретпёр тата пурин урисенче те ҫёнё кӑҫатӑ. 

Кунта манпа пёрле пёр отделенинчех Энтепе ачи Данилов 
Аркади тата Кавал ҫ ы н н и Андреев Игнати пур, и к к ё ш те Елчёк 
районёсем. 

Хальлёхе ман ним те ҫырмалли ҫук. Сывӑ юлатӑп. Эсёр те 
сывӑ пулӑр. Манран куршёсене салам калӑр. 

Пӑлюкпа Нинана аҫу пысӑк салам ҫырнӑ тесе калӑр. Адрес 
ҫавах. Полевая почтовая станция 3629, часть 255. Салампа П.Д. 
Фомин. 

М а й килсен хам кайса курнӑ ҫёре тухса кайнӑ чухне 
япаласене кӳртсе хӑварма тӑрӑшӑп. Мёскерсене кайран ҫырса 
пёлтерёп. Адресне халь ҫыратӑп. Только ан ҫухатӑр. 

Адрес . И в а н о в с к а я область , город В л а д и м и р , Улица 
Урицкого, 

дом № 28. Калмыков Иван Кузьмич. 

Чувашская АССР, ст. Канаш, Первомайский район, Норваш 
Шигалин. с/с. 

Фоминой Клавдии Васильевне 

об. ад.: Полевая Почта, станция 
3629, часть 255. Фомину П.Д. 

1943-мӗш ҫул, февраль уйӑхӗн 2-мӗш кунӗ. 
Сывӑ пурӑнатӑр-и, ҫемьесем? 
Ҫ ы р ӑ в ӑ н м а л т а н х и й ё р к и н ч е х анне , К л а в д и , П ӑ л ю к , 

Евгень, сире манран пурсӑра та пит пысӑк хёрӳллё салам! Ҫавӑн 
пекех манран Якуркка тетесене , Ануҫа, Вичча арӑмёсене тата 
Ҫтаппан тете пырсан ӑна салам ҫырса янӑ тесе каласа парӑр. 

Малтанах сире хамӑн ҫак кунсенчи пурнӑҫсемпе сывлӑхсем 
ҫинчен ҫыркаласа пёлтерем. Сывлӑх тёлёшёпе ничего пурӑнатӑп, 
только аманни халь те килтен килнё чухне мёнлеччё, ҫавах тӑрать. 
К и л н ё р е н п е ҫынсем ялан занятинче , а мана пёр кун та илсе 
тухмаҫҫё , ялан турлентёр теҫҫё те, но т е м ш ё н ним чухлё та 
тӳрленмест. Малалла тата сире ҫакна ҫырам: эпё ёнер каҫхине 
Элександр тете хваттерне кайса вёсем патне пёр мӑшӑр аялтан 
тӑхӑнакан кёпепе йём, икё шӑлавар, ҫиелтен тӑхӑнакан пёр кёпе 
хурса хӑвартӑм. Кёпи ҫёнех теме те юрать, аялтан тӑхӑнмаллисем 
вёр-ҫёнех. . Тата ҫакӑнта асӑнтарам, хам килте чухне Элександр 
тете «Эс унтах тӑмалла пулсан курма пыратӑп», — тенё. Йӑлӑнарах 
та ыйтса пӑхӑр-ха, мушёпёт, итлемё-и? П у р н ӑ ҫ ӑ м тёлёшёпе 
халиччен манӑн аван-ха, ҫисе выртса анчах пурӑнатӑп, малашне 
яланах капла пулмасть-ха, но пока ничево. 

. К а к ни будь кил хушинче тата ялта та халиччен мёнле 
пурӑннӑ , ҫапла пурӑнма тӑрӑшӑр, атту темшён те шухӑшланӑран 
тёлёксенче эс ялан кӑмӑлна улӑштарнӑн куратӑп. Киле пырса курса 
та мана пёр ҫын та «Сан арӑму ҫапла ҫынна та вӑрҫать тесе тата 
сан арӑму ҫав арҫынпа ҫӳрерё», — тесе н и к а м та пёр сӑмах та 
калакан пулмарё. Хуть каланипе те пуринчен те ун пек сӑмаха 
ёненес ҫук та, ну никам та каламанни мана яланах сана аса илсен 
савӑнтарать. Клавди , кун пек сӑмахсемпе хам килте чухне те 
хускатсан калаҫаймарӑмӑр. Ну, тепре ҫаврӑнса таврӑнаяс пулсан 
вёсем ҫинчен асӑнкалӑпӑр-ха. 

Манӑн урӑх нимех те ҫырмалли ҫук, пока ку ҫыруран сывӑ 
юлатӑп, эсёр те, чунтан юратнӑ ҫеьйесем, сывӑ пулӑр. Пӑлюка 
салам каласа парӑр , аҫу пысӑк пул тесе ҫырнӑ тейёр. Адрес 
халичченхи пекех ҫырӑр, мушёпёт, кунтах сиртен ҫыру илмелле 
пулё. Салампа П.Д. Фомин. 

Сывӑ-и? Аван-и, ҫемьесем? 
Эпё сирён ҫырӑва илсе вуланӑ хыҫҫӑн малтанах манран салам 

йышӑнма ыйтатӑп. 
Паян эпё сирёнтен иркулём 9 сехет тёлнелле пёр ҫыру илсе 

вуларӑм. . Сире пётём кӑмӑлтан тав туса ҫакӑ ҫырӑва ҫыратӑп. 
Ҫырӑва землянкӑра заняти вӑхӑтёнче ҫыратӑп. Клавди, малтанах 

сире хам ҫинчен пӑртак ҫыркаласа пӗлтерем. Сывлӑх пӗтӗмӗшпе 
халиччен аванах-ха, тата аманни тӳрленсе ҫите пуҫларӗ. Халиччен 
занятинчен тухсах кайманччӗ те, икӗ кунтанпа эпӗ те тухрӑм. . 
Ку ӗҫ ҫинчен сана ҫакна та пӗлтерем: Эпӗ тӗлӗк тӑрӑх . яланах 
санран илнӗ хыпар пек шутласа тӑраттӑмчӗ, чӑнах та ҫапла пулнӑ, 
ун ҫинчех ялан пулавккӑпа кашӑк тата . ялан сире тыт. 

Клавди, эпӗ сан ҫинчен темле киле ҫиткелерӗ-ши тесе 
шухӑшлаттӑмчӗ, халь, ху ҫырса пӗлтернӗ тӑрӑх, ун ҫинчен те 
пӗлтӗм. Буинскинче те тата унччен те эсӗ чӗре ыратать тенӗччӗ 
те, эп сана калаттӑмччӗ вӗт: эсӗ маншӑн ытла хытӑ ан ҫун. Ҫунни 
вӑл хӑвна ху пӗтерни анчах, тесе тата ун чухне асӑрхаттартӑм — 
сывлӑху вӑл хӑна кирлӗ пулать, капла пулсан эп таврӑничен 
пурӑнса та пулмасть тесе. Халь, мушӗпӗт, ху та эп каланӑ сӑмахсене 
аса илкелетӗн пуль те, вӗсем ҫинчен ху пӗччен шухӑшлани анчах. 

Клавди, эпир иксӗмӗр Буинскинче калаҫнӑ чухне эс мана 
киле таврӑнсан ман ятпа тунисемпе (юлашки юлнисемпе) хӑвӑра 
кирлӗ ӗҫсем тутарап-ха тенӗччӗ те, эс вӗсене те тутарайнӑ? Темле 
вӗсем ҫинчен ҫырӑву ҫинче ним те ҫырман. Тата эп ҫакӑнта ҫырса 
пӗлтерет пуль тесе кӗтсе тӑраттӑмччӗ. Эсӗ тата мӗнле килсе кайни 
ҫинчен ним те ҫырман, вӑл килне мӗнле таврӑнкаланӑ-ши? Ман 
ҫинчен сире мӗскерсем каласа паркалать? Халиччен ман пата вӑсем 
ҫинчен ҫырман пулсан ку ҫырӑва илнӗ хыҫҫӑн ҫырса пӗлтерме 
ыйтатӑп. 

Клавди, манӑн кунтан каяс пулсан та, адрес улшӑнмалла 
пулмасть теҫҫӗ, ҫавӑнпа та ҫитес ҫырӑвупа аппасем мӗнле пурӑнни 
ҫинчен тӗплӗнтерех ҫырса пӗлтер-ха: вӗсем халь те эп 
таврӑничченхи пек пурӑнаҫҫӗ-и е эп килте чухнехи пекех? 

Манран хамӑрӑн куршӗсене тата хамӑра ҫывӑх ҫынсене салам 
калӑр. 

Урӑх нимех те ҫырмалли ҫук пока. Ку ҫыруран сывӑ юлатӑп. 
Эсир те сывӑ пулӑр. 

Салампа Печча. 
Пӑлюкпа Нинана манран уйрӑммӑнах пит пысӑк салам! 
10/ II 1943 ҫул. 

1943 мӗш ҫул, март уйӑхӗн 8-мӗш кунӗ. 
Мӗн ҫӗмӗрттерсе пурӑнатӑр, ҫемьесем? 
Ҫырӑвӑн малтанхи йӗркинчех сире манран ҫемйипех пит 

пысӑк хӗруллӗ салам! Клавди, эп сире ку ҫырӑва Мускав хули 

айёнче тӑнӑ чухне вакунра дневальный ... ҫырса яратӑп. Мушёпёт, 
эпё хамӑн шухӑшланӑ шухӑшсене ҫырса пётерейес пулсан, ман 
ҫыру чылаях вӑрӑма тӑсӑлё, . сиртен ыйтатӑп как ни будь вуласа 
тухма. Клавди, эпё халь мёншён кунта килни ҫинчен эп ҫырмасан 
та лайӑх чухласа илтёр. Конечно, кунта килни маншӑн та, сирёншён 
те хаваслӑ хыпар мар, особенно эсёр хуйхӑрса ӳкме пултаратӑр, 
эп эсёр хуйхӑрасса пёлсех хамӑр халиччен иксёмёр мёнле пурӑнса 
кунӑмӑрсене мёнле ирттерни ҫинчен ҫак ҫырура кёскен те пулсан 
асӑнса ҫырмаллисем чылаях темелле, но пёрле пурӑннине шутласан 
. пурӑнса курнӑ та малашнехисене ёмётленсе тӑни анчах темле 
Армине кайиччен пёрин ҫине пёри ҫилленсе сӑмах каласа 
кураймарӑмӑр тата ҫилленмелёх вӑхӑта пурӑнмалла пулмарё те, 
ну, пурӑнакан ҫынсем пулсан пёр ҫулта мар, уйӑхранах пёринчен 
пёри сивёнме пулать. Клавди, эс, мушёпёт, ку сӑмахсемшён калӑн 
хам лайӑх пулнӑ, чёнмен те, ҫавӑнпа эс маншӑн лайӑх пулнӑ тесе. 
Чӑнах та ҫапларах, эп сан вӑл сӑмахна хирёҫ ним те каласа 
ҫырасшӑн мар, мёншён тесен эп эс пур тесе чупма пӑрахса тӑман, 
ну чупнӑ пулсан та вёт сана йӑмӑк вырӑнне хисеплесе пурӑннӑ. 
Мушёпёт, эсё маннӑ пуль, но эпё пурне те мансах пётмен-ха, 
особенно ӑҫта килнё унта кайсан та сана валли япала (кучченеҫ) 
илсе таврӑнман вӑхӑт та иртмен пулмалла. Хуть, вӑл кунсем ҫинчен 
асӑнса ҫырни те пирёншён иксёмёршён чёресене ҫунтарма пулӑшни 
анчах та, но апла пулсан та сана хама вутпа ҫунтаракан шухӑшсем 
ҫинчен ҫырас килет. Клавди, эпё ма пёрне-пёри ҫав тёрлё манмалла 
мар юратнӑ-ши, тесе ҫунмастӑп, мён-ма килте пурӑнса курмалла 
пулмарё-ши тесе анчах. Куннинче пырса уйӑх пурӑнни мана пёр 
куна киле кёрсе сирёнпе алӑ тытса паллашса тухнӑн анчах туйӑнать. 
Ма пытӑм-ши тесе ҫырсан, паллах, эсёр мана ҫилленме пултаратӑр, 
апла ҫырмасан ытла кашни сехетре-минутра тенё пек халь пырса 
эсир мёнле пурӑннине курнипе . унчченхи пек мар, темиҫе хут 
вӑйлӑрах ҫунтарать. Пырса куриччен эпё сиртен илнё ҫырусем 
тӑрӑх анчах вуласа сирён ҫинчен пёлсе пурӑннӑ, халё хам куҫпа 
хам курса сана мёнле асаппине пёлсе килтём. Ку сӑмахсемшён 
эсёр калама пултарӑр: «Эп сан ҫуртна сутса салатса пётермен вёт. 
Мёншён килсе курнипе хуйхӑрмалли пур?» тесе. Тёрёс, Клавди, 
усал асӑнса нимех те шухӑшламастӑп тата вӑсем ҫинчен шухӑшласа 
хуйхӑрас пулсан та ман хама хам ятламалли анчах. Тата пырса пёр 
уйӑх пурӑнсан та мана сан ҫинчен никам хёрарӑмё те, арҫын та 
«Сан арӑму эс ҫук чухне ҫаплаччё-каплаччё» тесе пёр сӑмах та 
калакан пулмарё, уншӑн сана эпё мёнле хама йывӑр вӑхӑтсем 

килмен пулсан та, чӗререн секунтлӑха та кӑларса манас ҫук. 
Клавди, эп мӗн пур саншӑн мӗнле ҫак йывӑр тӳссе иртерсе ярӑп-
ши тесе шухӑшлатӑп, унта вӗт ӗҫе каймалла пулсан та, киле 
таврӑнсан та пурне те хӑвӑн пӗччен тумалла. Анне вӑл сана ним 
туса та пулӑшма пултараймасть, Палюк ҫинчен асӑнмалли те ҫук, 
в ӗ с е м вӗт и к к ӗ ш т е с а н а ӗ ҫ л е м е и р т у х с а к а я с р а н 
чӑрмантараканнисем анчах тата каҫ ӗҫрен таврӑнсан та вӗсемшӗн 
м а л т а н а х ч ӑ р м а н а с п у л а т ь . Э п к у с ӑ м а х с е н е в ӗ с е н е 
хисеплеттересшӗн мар ҫырмастӑп, вӗсемшӗн эс халиччен мӗнле 
пулнӑ , аплах пулма тӑрӑш, эп ку сӑмахсемпе сан ҫине нумай 
нуша лекнипе анчах асӑнатӑп. Йывӑр пулсан та эс ман аттене мӗн 
виличченех лайӑх пӑхса тирпейлесе пурӑннӑ , тата аннене те 
халиччен ялан лайӑх пулса тӑнӑ , в ӗ с е м ш ӗ н сана эп питӗ пысӑк 
тав тӑвасшӑн , халь чипер чӗрӗ юлмалла пулсан, сана эп киле 
таврӑнмалла пулсан та эс ҫапла пулнӑ теме пултараяс ҫук, только 
как ни будь кам телейӗпе те пусан ҫаврӑнмалла пуласчӗ. Клавди, 
сире ҫакӑн ҫинчен хам шухӑша ҫырса пӗлтерем: халиччен тӗлленнӗ 
тӗлӗксем тӑрӑх аташсан мана пӗрре те киле ҫаврӑнаяссӑн туйӑнмасть 
тата хамӑн ӗмӗтпе ку тӗлӗк ӗлӗкхисем пек мар, те халиччен 
кайкаласа курса тухкаланипе темшӗн йӑлт урӑхла туйӑнать. Халь 
эп унта малтанхи хут анчах та каймастӑп та, курман мар вӗт «ма 
апла пулмалла» тесе шухӑшлама. Асӑнса пӗр-ик сӑмах ҫырам. Йысна 
халь каллех «яла йӗкатте эп анчах юлнӑ вӗт» теме тытӑннӑ пуль 
ӗнтӗ. Вӑл апла каласан атте чӗнмесӗр чӑтаякан ҫынах мар, ҫавӑнпа 
вӗсен хушшинче каллах пӑсӑлу тухса кайрӗ пуль тесе шутлатӑп. 
Эп пырса курнӑ вӑхӑтра пӗр уйӑхра та ним те урлӑ-пирлӗ калаҫмарӗҫ 
те халь ун пек пурнӑҫа каллех манчӗҫ пуль тесе шутлатӑп. Ваҫҫилипе 
иксӗмӗртен пӗри вӗсен умӗнче пулас пулсан та пӗртак и м е н н ӗ 
пулӗчӗҫ те, халь вӗсемшӗн ирӗк темелле ӗнтӗ, эпӗр мӗн хытлансан 
та курмастпӑр, урӑххисем «эсӗр ма апла пурӑнатӑр-ха?» теекен те 
ҫук пуль. Тата ҫын вӑл пурте пӗр мар, хӑшӗсем лайӑх пурӑннине 
юратаҫҫӗ , хӑшӗсем ҫынна юри ҫапӑҫтарасшӑн тӑрӑшаҫҫӗ . Хуть 
куршӗсем тата хӑйсен тӑванӗсем ун пек ҫынсем мар та, но 
аякрисем пулма пултараҫҫӗ. 

К л а в д и , х а л и ч ч е н эп к и л н ӗ р е н п е т ӑ р ӑ ш с а я л а н ҫын 
хушшинче ҫын пек пуласчӗ тесе пурӑннӑ. Манӑн мӗнпур шанчӑк 
та сан ҫинче анчах, ҫавӑнпа эп санран тархасласах ыйтасшӑн: как 
ни будь малашне те халичченхи пекех кӑмӑлна улӑштармасӑр 
пурӑнма. Чипер сывлӑхлӑ пурӑнас пулсан эп малашне те халичченхи 
вӑхӑтрисем пекех ҫыру ҫырса тӑма тӑрӑшӑр, только сиртен малашне 

ҫыру илме пулмасть пулмалла тата малашне ҫырма та хушасшӑн 
мар. 

Эпё кунта тухса килнё чух Владимирскинче Элександр тете 
хваттирне кёрсе тухрӑм. Унта вӑлӑ ҫыру ҫырса я н ӑ , эпё те ун 
ҫыруне вуларӑм. Вӑл хӑй ҫырӑвёнче унта килес пек каласа ҫырнӑ, 
те килсе каяять? Эп хӑварнӑ япаласене илсе парайсан та лайӑх 
пулёччё те. Япаласем пулсан хам пулмасан та чун . хам таврӑннӑн 
туйӑнма пултарать-ха, ҫавӑнпа как ни будь ӑна килсе кайма ыйт. 

М а н ӑ н урӑх ним те ҫырмалли ҫук пока. Ку ҫыруран сывӑ 
юлатӑп, эсёр те сывӑ пулӑр. Ҫак ҫыру урлӑ сирён аллӑрсене хытӑ 
чӑмӑртаса ӑшӑ тутӑрсене чуп тӑватӑп. 

Ҫырӑва ҫынсене ан вулаттар. 
Сывӑ пулӑр. Мӑшӑру Печча. 

1943 ҫул, март уйӑхӗн 18-мӗшӗ. 
Сывӑ пурӑнатӑр-и, ҫемьесем? 
Ҫырӑвӑн малтанхи йёркинчех сире манран пурсӑра та пит 

пысӑк хёрӳллё салам! 
Клавди, эп ку ҫырӑва вӑрҫӑ хирне ҫитсе пырас умён ҫырса 

яратӑп, халь хӑлхаран аслати сасси кёрлет е каймасть . Хуть вӑл 
сас маншӑн . чун тутлӑ ҫёре юратать, а вӑл сасӑ ҫине пырса кёме 
ҫӑмӑл мар пек туйӑнать. 

Куннинче Ворошиволоград таврашне кёмелле пулать, хӑш 
енне ӑҫта мёнле вырӑна пырса кёресси ҫинчен сирён, мушёпёт, 
пёлес килет пуль те, но ун ҫинчен ним те ҫырса пёлтерме 
пултараймастӑп. Только ҫав ҫулта асӑннӑ хуларан аякра пулмастпӑр. 
Малалла сире ҫыру ҫырасси ҫинчен халь килте калаҫаймастӑп, те 
каялла канма тухсан ҫырса ямалла пулё, те ку ҫыру манран сире 
юлашки те пулё. Клавди, малашне мёнле пулсан та ик-виҫ сӑмахпа 
та пулсан ҫырса яма тӑрӑшӑп-ха та, но случайно час ҫыру ҫырса 
я р а й м а с а н та хӑраса ан ӳкёр , в о з м о ж н о , ҫыру ҫырма та вӑхӑт 
пулмё. Ваҫҫили ҫинчен пёр хыпар та пёлместёп. 

Сывӑ пулӑр. Эпё те сывӑ юлатӑп. Пока ҫыру ан ҫырӑр. 
Палюка манран пысӑк салам. 
Салампа Печча. 

Ч у в а ш с к а я А.С.С.Р . М . К . Ж . Д ст. К а н а ш , П е р в о м а й с к и й 
район, 

Норваш Шигалинской с/с. 
Получить Фоминой Клавдии Васильевне. 

об. ад: Полевая почта 59908, Литер П. Фомину П.Д. 
16/IV 43 года. 

1943 мӗш ҫул, апрель уйӑхӗн 16-мӗш кунӗ. 
Ырӑ кун, ырӑ сехет! 
Сывӑ пурӑнатӑр-и, ҫемьесем? 
Ҫырӑвӑн малтанхи йёркинчех анне, Клавди, Палюк, Евген, 

сире манран пит пысӑк хёрӳллё салам! Ҫавӑн пекех манран 
аппасене тата Якуркка тетесене ҫемйипех салам калӑр. 

Халиччен хам сывлӑх тёлёшпе аван пурӑнатӑп-ха. Ытти 
майсемпе вӑхӑтне хурламаллах мар-ха, мёншён тесен ку таранччен 
сывлӑхлӑ тата паян кун сире хам сывлӑх ҫинчен ҫыру ҫырса 
пёлтерме пултаратӑп. 

Клавди, манӑн сире хамӑн ҫинчен каламалли нимён те ҫук, 
но сиртен ыйтса пёлмеллисем вёҫсёр теме те юрать те, только 
вёсене хутпа анчах нихҫан та ыйтса пётрейме ҫук тата хӑшне-
пёрне каплах ыйтма та темле. Сиртен уйрӑлнӑранпа килтен мёнпурё 
пёр ҫыру анчах илсе вуланӑ, эсёр унта тем ҫемёҫтеркелесе 
пурӑнатӑр? Только шухӑшлатӑп, халиччен аван пурӑннине халь 
те аван пурӑнать пуль-ха тесе. Халь унта уй-хир ёҫёсем (ака) 
пуҫланнӑ пуль ёнтё, кунта та акма тухни эрне те иртет пуль 
ёнтё, ҫавӑнпа шухӑшлатӑп: унта мёнле ёҫлекелеҫҫё-ши тесе. 

Хамӑр килти ёҫсем ҫинчен эп кунта кашни сехетре тенё 
пекех «Мёнле-ши? пахчасене лартма сухалаяҫҫё-ши е кёреҫепе 
чакаласа улма лартаяҫҫё-ши?» — тесе шухӑшлатӑп. Особенно пахча 
вёрлёкёсем питё начарччё, ҫавӑнпа кӑҫал сире питё те йывӑр 
пулать ёнтё. Хам киле пырса пёр уйӑх сулланса ҫӳрерём, ҫавӑн 
чухне пёр- икё лав вёрлёк касса таврӑнса хӑварнӑ пулсан сире 
халь ҫӑмӑл пулнӑ пулёччё те, темшён ун чухне вилме асӑннӑ ҫын 
пек нимле ёҫ патне те пырса перёнмен. 

Ваҫҫили ҫинчен ним те пёлместёп. Ҫырӑва илсен мана ун 
ҫинчен ҫырса пёлтерме тӑрӑшӑр, тата ху ҫинчен мёнле сывлӑхпа, 
мёнле хӑпарса пыракан ёҫӳсем ҫинчен ҫырса пёлтерме тӑрӑш. 
Пӑлюк мёнле сывлӑхпа мён ҫёмёрттерсе пурӑнать, мана манман-
и-ха? Мён калаҫать? Евгене ани илсе кайман-и? 

Ҫыру ҫак адреспе ҫырӑр: Полевая почта 59908 литер «П». 
Фомину П.Д. 

Чуваш А.С.С.Р . ст. К а н а ш , П е р в о м а й с к и й р - н , Н о р в а ш 
Шигали. с/с. 

Фоминой Клавдии Вас. 

об7ад7П7П7С. 51)908 

1943-мӗш ҫул, май уйӑхӗн 10-мӗшӗ. 
Сывӑ-и? Аван-и , ҫемьесем? 
Ҫырӑвӑн малтанхи йӗркинче сире манран пурсӑра та пит 

пысӑк хӗрӳллӗ салам! 
Халиччен сывлӑх т ӗ л ӗ ш ӗ н ч е н аван пурӑнатӑп-ха . Ҫак 

кунсенче татах каялла каймалла пулать. К а й н ӑ чухне кӗскен те 
пулсан ҫыру ҫырса яма тӑрӑшӑп. 

Ман урӑх ним те ҫырмалли ҫук пока. Ку ҫыруран сывӑ 
юлатӑп. Эсӗр те сывӑ пулӑр. М а н р а н йыснасене тата кӳршӗсене 
салам калӑр. Элекҫей кума ҫул ҫинчен ҫӗнӗ адреспе ҫыру ҫырма 
хушса ҫыру ҫырнӑччӗ, вӑл та темшӗн ҫыру ҫырмарӗ. Ҫырнӑ пулсан 
халиччен унтан эп ҫыру илмелле. М ӗ н ш ӗ н тесен малтан адрес ӑна 
панӑччӗ. Пӑлюка манран пит пысӑк салам! 

Адрес ҫавах. Салампа Петя. Полевая почта 59908. Литер «П» 
Фомину П.Д. 

Чувашс. А.С.С.Р . ст. К а н а ш П е р в о м а й с к и й р -н Н о р в а ш 
Шигалин. с/с 

Фоминой Клавдии Васильевне. 

адрес отправителя 59908 «П». 
Ф о м и н П.Д. 

1943-мӗш ҫул, июль 16-мӗш кунӗ. 
Ы р ӑ кун, ырӑ каҫ. 
Ҫырӑвӑн малтанхи йӗркинчех анне , Клавди, П ӑ л ю к сире 

манран пит пысӑк салам!!! 
Сирӗн 15-мӗш июньре ҫырса янӑ ҫыруна паян илсе вуларӑм, 

ҫыруна илни ҫинчен пӗлтерсе ҫакӑ ҫырӑва ҫырса яма шутларӑм. 
Вӑхӑтра . вӗсемпе айланма вӑхӑт ҫук. 

Сывӑ пулӑр. Эпӗ те ку ҫырӑва ҫырнӑ вӑхӑтра сывӑччӗ-ха. 
Палюка манран пысӑк салам калӑр. 
Салампа Петя. 

Год ?.. 
Кунта пире ҫулла тӑхӑнма штиплет анчах пачёҫ, ҫавӑнпа 

та, мушӑпӑт, 6 уйӑхран киле таврӑнма пулсан тӑхӑнма кирлё 
пулать. Тасатса пуҫтарса хур. Тата унта Пӑлюк валли сан ниҫтан 
пусма илсе кёпе ҫёлесе пама та ҫук пулас. Эсё ман кӑвак кёпене, 
сар кёпене сӳтсе пӑсса ҫёлесе пар. Эпё таврӑнсан та вёсемпе ҫӳрес 
ҫук. Пёри юлсан ҫитет. Ҫак сӑмахсене ан ман. Манӑн унта арчара 
таса хутсем пур. Ҫав хут ҫине ҫыру ҫырса яр. Иксёмёр мӑшӑрӑн 
ӳкернё карточкӑна чиксе яр, ман сана халь ҫиччас курас тесен те 
карточка ҫине пӑхса тӑмалли анчах. Тек нимех те ҫырмастӑп. Сывӑ 
пулӑр. Эпё те сывӑ юлса ҫак хут урлӑ тутӑнтан чуп тӑватӑп. Салампа 
хӑвӑн пёрле выртса пурӑнакан мӑшӑру Печча. 


